ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Ընթացիկ իրավիճակը և իրավական ակտի ընդունման անհրաժեշտությունը
Սույն Նախագծի ընդունումը պայմանավորված է ԱՄՆ Միջազգային զարգացման գործակալության (ԱՄՆ ՄԶԳ) և Հայաստանի Հանրապետության միջև AAG-111-G-13-001 և AAG-111-G-22-001 Զարգացմանն ուղղված համագործակցության համաձայնագրերի ներքո 2022թ. նոյեմբերի 22-ին կնքված «Տեղական ինքնակառավարման և ապակենտրոնացման բարեփոխումների ծրագրի» թիվ 2 Իրականացման նամակի շրջանակներում Հայաստանի Հանրապետության կողմից ստանձնած պարտավորությունների կատարման նպատակով: Իրականացման նամակի համաձայն Հայաստանի Հանրապետությանը կտրամադրվի 6.0 մլն ԱՄՆ դոլար դրամաշնորհ՝ 5 տարի ծրագրի իրականացման տևողությամբ: 
[bookmark: _Hlk124410877]Համաձայն «Տեղական ինքնակառավարման և ապակենտրոնացման բարեփոխումների ծրագրի» իրականացման նամակի Հայաստանի Տարածքային Զարգացման Հիմնադրամը հանդիսանում է ծրագիր իրականացնող կազմակերպություն: 
Դրամաշնորհի շրջանակներում ֆինանսավորում ստանալու, գնումներ և վճարումներ իրականացնելու համար անհրաժեշտություն է առաջացել 2023 թվականին իրականացվելիք ծախսերի չափով այն ընդգրկել 2023 թվականի բյուջեում՝ լրացումներ կատարելով «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ: 
2. Կարգավորման նպատակը և բնույթը
Կառավարության որոշմամբ առաջարկվող նախագծի նպատակն է Տեղական ինքնակառավարման և ապակենտրոնացման բարեփոխումների Ծրագրի շրջանակներում հզորացնել տեղական ինքնակառավարման համակարգերը, գործընթացները և ծառայությունների մատուցումը և աջակցել կառավարության կողմից ապակենտրոնացման պլանավորման ու պիլոտային իրականացման աշխատանքներին: Դրամաշնորհային ծրագիրը ՀՀ կառավարության համաֆինանսավորում չի նախատեսվում,  պետական բյուջեում ներկայացված կլինի երկու նոր միջոցառումներով՝ Սոցիալական ներդրումերի և տեղական զարգացման բյուջետային (1019) ծրագրի շրջանակներում: 
3. Նախագծի մշակման գործընթացում ներգրավված ինստիտուտները և անձինք
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:
4. Իրավական ակտի կիրառման դեպքում ակնկալվող արդյունքը
«Տեղական ինքնակառավարման և ապակենտրոնացման բարեփոխումների ծրագիր» դրամաշնորհի իրականացման ապահովում: 
5. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
 Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Կառավարության 2021-2026թթ ծրագրի «6. Ինստիտուցիոնալ զարգացում» գլխի «6.6. Տարածքային կառավարում և տեղական ինքնակառավարում» բաժնի «Վարչատարածքային բարեփոխումների և տարածքային զարգացման գործընթացների ինտեգրում՝ տեղական ու տարածքային գերակայությունների շուրջ սոցիալ-տնտեսական զարգացում և ամուր համագործակցության ձևավորում, տարածքային և տեղական դերակատարների կարողությունների բարձրացում» կետի հետ:
6. Տեղեկատվություն 
	Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

	Նախագծի ընդունմամբ Հայաստանի Հանրապետության պետական բյուջեի եկամուտները և ծախսերը կավելանան 280,745.4 հազար դրամով յուրաքանչյուրը: 

